Улсын Их Хурлын 2015 оны хаврын ээлжит чуулганы

Хууль зүйн байнгын хорооны 6 дугаар сарын 18-ны өдөр

/Пүрэв гараг/-ийн хуралдааны гар тэмдэглэл


Байнгын хорооны дарга Д.Ганбат ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 19 гишүүнээс 12 гишүүн ирж, 63,2 хувийн ирцтэйгээр Төрийнх ордны “А” танхимд 16 цаг 45 минутад эхлэв.

Чөлөөтэй: С.Бямбацогт, Ё.Отгонбаяр, С.Эрдэнэ;


Тасалсан: О.Баасанхүү, Ц.Нямдорж.

Нэг.Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төсөл /эцсийн хэлэлцүүлэг/.

Хуралдаанд Шүүхийн ерөнхий зөвлөлийн гишүүн Э.Эрдэнэчулуун, Шүүхийн ерөнхий зөвлөлийн гишүүн Б.Сарантуяа, Шүүхийн ерөнхий зөвлөлийн Гүйцэтгэх нарийн бичгийн дарга Т.Мэндсайхан нар оролцов.

Хэлэлцэж буй асуудалтай холбогдуулан Хууль зүйн байнгын хорооны ажлын албаны ахлах зөвлөх Б.Баасандорж, зөвлөх П.Сайнзориг нар байлцав.

Хуулийн төслийг эцсийн хэлэлцүүлэгт бэлтгэсэн тухай танилцуулгыг ажлын хэсгийн ахлагч, Улсын Их Хурлын гишүүн Д.Ганбат танилцуулав.

Танилцуулгатай холбогдуулан Байнгын хорооны гишүүдээс асуулт гараагүй болно.

Монгол Улсын Шүүхийн тухай хуульд нэмэлт, өөрчлөлт оруулах тухай хуулийн төслийн 5 дугаар зүйлийг “энэ хуулийг Шүүх байгуулах тухай хууль хүчин төгөлдөр болсон өдрөөс эхлэн дагаж мөрдөнө” гэж өөрчлөх гэсэн саналыг гишүүдийн 2/3-оор хураалгах горимын саналаар санал хураалт явуулъя. 

Зөвшөөрсөн

11


Татгалзсан


0


Бүгд



11


100 хувийн саналаар санал дэмжигдлээ.


Байнгын хорооны гишүүдийн 2/3-оор санал дэмжигдсэн тул доорх саналын томьёоллоор санал хураалт явуулав.

Д.Ганбат: 1.Улсын Их Хурлын гишүүн Х.Тэмүүжингийн гаргасан 1 дүгээр зүйлийн Шүүх байгуулах тухай хуулийн /шинэчилсэн найруулга/ 1 дүгээр зүйлийн “аймаг, нийслэл дэх” гэснийг хасах гэсэн саналыг дэмжье гэсэн саналаар санал хураалт явуулъя.

Зөвшөөрсөн

10


Татгалзсан


2


Бүгд



12


83,3 хувийн саналаар санал дэмжигдлээ.

2. Улсын Их Хурлын гишүүн Х.Тэмүүжингийн гаргасан Монгол Улсын Шүүхийн тухай хуульд нэмэлт, өөрчлөлт оруулах тухай хуулийн 19.2 дахь хэсгийн “явуулах” гэснийг “хуралдааны бэлтгэл хангах” гэж өөрчлөх гэсэн саналыг дэмжье гэсэн саналаар санал хураалт явуулъя.

Зөвшөөрсөн

10


Татгалзсан


2


Бүгд



12


83,3 хувийн саналаар санал дэмжигдлээ.

3.Шүүх байгуулах тухай хуулийн төслийг чуулганы нэгдсэн хуралдаанд танилцуулж батлуулах нь зүйтэй гэсэн саналаар санал хураалт явуулъя.

Зөвшөөрсөн

10

Татгалзсан


2


Бүгд



12

83,3 хувийн саналаар санал дэмжигдлээ.

4.Монгол Улсын Шүүхийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд танилцуулж батлуулах нь зүйтэй гэсэн саналыг дэмжье  саналаар санал хураалт явуулъя.

Зөвшөөрсөн

10

Татгалзсан


2


Бүгд



12

83,3 хувийн саналаар санал дэмжигдлээ.

5.Шүүх байгуулах тухай хуулийг хүчингүй болсонд тооцох тухай хуулийн төслийг нэгдсэн хуралдаанд танилцуулж батлуулах нь зүйтэй гэсэн саналаар санал хураалт явуулъя.


Зөвшөөрсөн

10

Татгалзсан


2


Бүгд



12

83,3 хувийн саналаар санал дэмжигдлээ.

6.Шүүгчийн орон тоо батлах тухай Монгол Улсын Их Хурлын тогтоолын төслийг нэгдсэн хуралдаанд танилцуулж батлуулах нь зүйтэй гэсэн саналаар санал хураалт явуулъя.

Зөвшөөрсөн

8

Татгалзсан


4


Бүгд



12

66,7 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн Д.Ганбат Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 55 минутад хэлэлцэж дуусав.

Хоёр. Эрүүгийн хууль болон холбогдох бусад хуулийн төслүүд /анхны хэлэлцүүлэг, үргэлжлэл/.

Хуралдаанд Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Улсын дээд шүүхийн шүүгч Б.Батцэрэн, Улсын ерөнхий прокурорын орлогч Г.Эрдэнэбат, Монголбанкны Санхүүгийн мэдээллийн албаны дарга Б.Төмөрбат, Хууль зүйн яамны Эрх зүйн шинэчлэлийн бодлогын газрын ахлах мэргэжилтэн Г.Оюунболд нар оролцов.

Хэлэлцэж буй асуудалтай холбогдуулан Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Г.Нямдэлгэр нар байлцав.

Хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.

Д.Ганбат: 1.Төслийн 5.3 дугаар зүйлийн 1 дэх хэсгийг доор дурдсанаар өөрчлөн найруулах:

“1.Гэмт хэрэг үйлдсэн хүнд энэ хуулийн тусгай ангид заасан нэгжтэй тэнцүү хэмжээгээр мөнгөн шийтгэл оногдуулахыг торгох ял гэнэ.
2.Торгох ялын нэг нэгж нь хоёр мянган төгрөгтэй тэнцүү байна.” гэсэн саналыг дэмжье гэсэн саналаар санал хураалт явуулъя.
Зөвшөөрсөн

10

Татгалзсан

2
 Бүгд



12

83,3 хувийн саналаар санал дэмжигдлээ.

2.Төслийн 8.3 дугаар зүйлийн 1 дэх хэсэгт заасан “тооцооны” гэснийг хасах  саналыг дэмжье гэсэн саналаар санал хураалт явуулъя.

Зөвшөөрсөн

Татгалзсан

 83,3 хувийн саналаар санал дэмжигдлээ.


Өмнө нь хураагдсан саналыг хүчингүй болгох санал хураалт явуулав. “тооцооны нэгж” гэснийг “төгрөгөөр”, альтернатив нь өдрийн орлогоор гэж байсныг хүчингүй болгох санал хураалт явуулъя.

Зөвшөөрсөн

10


Татгалзсан


2


Бүгд



12


83,3 хувийн саналаар дэмжигдлээ.

3.Төслийн 6.7 дугаар зүйлийг доор дурдсанаар өөрчлөн найруулах:

“6.7 дугаар зүйл.Гэм буруугаа хүлээн зөвшөөрсөн хүнд  


ял хөнгөрүүлж оногдуулах, ялаас чөлөөлөх, албадлагын 

арга хэмжээ хэрэглэх

1.Гэмт хэрэг үйлдсэн нь нотлогдсон, гэм буруугаа хүлээн зөвшөөрсөн хүний гэмт хэрэг үйлдсэн нөхцөл байдал, учруулсан хохирол, хор уршгийн шинж чанар, хувийн байдлыг харгалзан шүүх дараах байдлаар ялыг хөнгөрүүлж, ялаас чөлөөлж, албадлагын арга хэмжээ хэрэглэж болно:

1.1.энэ хуулийн тусгай ангид хорих ялын дээд хэмжээг гурван жил хүртэл, эсхүл түүнээс бага хугацаагаар тогтоосон гэмт хэрэг үйлдсэн хүн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол ялаас чөлөөлөх, эсхүл гурван жил хүртэл хугацаагаар тэнсэж үүрэг хүлээлгэх, эрх хязгаарлах албадлагын арга хэмжээ хэрэглэх;

1.2.энэ хуулийн тусгай ангид хорих ялын дээд хэмжээг таван жил хүртэл хугацаагаар тогтоосон гэмт хэрэг үйлдсэн хүн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол таван жил хүртэл хугацаагаар тэнсэж үүрэг хүлээлгэх, эрх хязгаарлах албадлагын арга хэмжээ хэрэглэх;
1.3.энэ хуулийн тусгай ангид хорих ялын дээд хэмжээг найман жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний хоёрны нэгээс хэтрүүлэхгүйгээр, ялын доод хэмжээний хоёрны нэгээс багагүй ял оногдуулах;

1.4.энэ хуулийн тусгай ангид хорих ялын дээд хэмжээг арван хоёр жил, эсхүл арван таван жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний гуравны хоёроос хэтрүүлэхгүйгээр, ялын доод хэмжээний гуравны хоёроос багагүй ял оногдуулах;

1.5.энэ хуулийн тусгай ангид хорих ялын дээд хэмжээг хорин жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний дөрөвний гурваас хэтрүүлэхгүйгээр, ялын доод хэмжээний дөрөвний гурваас багагүй ял оногдуулах.

2.Энэ хуулийн 3.9 дүгээр зүйлийн 6 дахь хэсэгт заасан үндэслэлээр зохион байгуулалттай гэмт бүлгийн гишүүний ялыг хөнгөрүүлэх, чөлөөлөхөд энэ зүйлийн 1 дэх хэсэгт заасан журмыг баримтална.

3.Энэ хуулийн тусгай ангид бүх насаар хорих ял оногдуулахаар заасан гэмт хэрэг үйлдсэн хүн өөрийн гэмт хэрэг үйлдсэн гэм буруутай болохыг хүлээн зөвшөөрсөн бол түүнд хугацаатай хорих ял оногдуулах эсэхийг шүүх шийдвэрлэнэ.

4.Ял оногдуулахыг үүрэг хүлээлгэж, эрх хязгаарласан хугацаанд шүүхээс даалгасан үүргийг биелүүлээгүй хүнд ял оногдуулахад энэ бүлэгт заасан журмыг хэрэглэхгүй.

5.Энэ хуулийн Тусгай ангийн 10.1 дүгээр зүйлийн 2.8-д заасан аргаар гэмт хэрэг үйлдсэн, 10.4 /Хүнийг амиа хорлох нөхцөл байдалд хүргэх/, 11.7 /Гэр бүлийн хүчирхийлэл үйлдэх/, 12.1 /Хүчиндэх/, 12.3 /Бэлгийн мөлжлөг/, 13.1 /Хүн худалдаалах/, 16.1 /Хүүхдийг гэмт хэрэг үйлдэхэд татан оруулах/, 16.2 /Хүүхдийг согтуурах, мансуурах, донтох байдалд татан оруулах/, 16.4 /Хүүхдээр гуйлга гуйлгах/, 16.7 /Хүүхдийг шийтгэх/, 16.8 /Хүүхдэд садар самууныг сурталчлах, уруу татах/, 16.9 /Хүүхэд ашиглаж садар самууныг сурталчлах/, 21.13 /Эрүү шүүлт тулгах/-т заасан гэмт хэрэг үйлдсэн этгээдийг хохирогчтой эвлэрсэн үндэслэлээр тэнсэж, эсхүл ялаас чөлөөлж болохгүй.” гэсэн саналыг дэмжье гэсэн саналаар санал хураалт явуулъя.
Зөвшөөрсөн

Татгалзсан

1
 Бүгд



13

92,3 хувийн саналаар санал дэмжигдлээ.

4.Төслийн 9.2 дугаар зүйлийн 1 дэх хэсгийн “Ердийн” гэснийг “Энэ хуулийн тусгай ангид найман жил хүртэл хугацаагаар хорих ял шийтгэхээр заасан” гэж өөрчлөх  саналыг дэмжье гэсэн саналаар санал хураалт явуулъя.

 Зөвшөөрсөн

 92,3 хувийн саналаар санал дэмжигдлээ. 
   5.Төслийн 21.7 дугаар зүйлийн 2 дахь хэсгийн “нэг сараас нэг жил хүртэл хугацаагаар хорих ял” гэснийг “хоёр сараас хоёр жил хүртэл хугацаагаар” гэж өөрчлөх саналыг дэмжье гэсэн саналаар санал хураалт явуулъя.
       Зөвшөөрсөн

3

Бүгд

       76,9 хувийн саналаар санал дэмжигдлээ.

   6.Төслийн доор дурдсан агуулгатай 2.7 дугаар зүйлийн 2 дахь хэсгийг доор дурдсанаар өөрчлөн найруулах:

“2.Энэ хуульд таван жил хүртэл хорих ял оногдуулахаар заасан гэмт хэрэгт бэлтгэсэн үйлдэлд ял оногдуулахгүй.” гэсэн саналыг дэмжье гэсэн саналаар санал хураалт явуулъя.
Зөвшөөрсөн

11

Татгалзсан

2

Бүгд



13

84,6 хувийн саналаар санал дэмжигдлээ.

7.Төслийн 6.5 дугаар зүйлийн 1.1 дэх заалт, 7.1 дүгээр зүйлийн 5 дахь хэсэг, 9.2 дугаар зүйлийн 1 дэх хэсгийн “ердийн” гэснийг тус тус хасах гэсэн саналыг дэмжье гэсэн саналаар санал хураалт явуулъя.
Зөвшөөрсөн

11

Татгалзсан

2

Бүгд



13

84,6 хувийн саналаар санал дэмжигдлээ.
8.Төслийн 7.6 дугаар зүйлийн 1дэх хэсгийн “Шүүх ердийн гэмт хэрэг үйлдсэн” гэснийг “Энэ хуулийн тусгай ангид найман жил хүртэл хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх гэсэн саналаар санал хураалт явуулъя.
Зөвшөөрсөн

11

Татгалзсан

2

Бүгд



13

84,6 хувийн саналаар санал дэмжигдлээ.

9.Төслийн 6.12 дугаар зүйлийн 3 дахь хэсгийн “Хүнд гэмт хэрэг үйлдсэн” гэснийг “Энэ хуулийн тусгай ангид таван жил хүртэл хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх гэсэн саналыг дэмжье гэсэн саналаар санал хураалт явуулъя.
Зөвшөөрсөн

11

Татгалзсан

2

Бүгд



13

84,6 хувийн саналаар санал дэмжигдлээ.

10.Төслийн 7.1 дүгээр зүйлийн 4 дэх хэсгийн ”Хүнд гэмт хэрэг үйлдсэн” гэснийг “Энэ хуульд найман жилээс дээш хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх саналыг дэмжье гэсэн саналаар санал хураалт явуулъя.

Зөвшөөрсөн

11
Татгалзсан

1

Бүгд



12

91,7 хувийн саналаар санал дэмжигдлээ.

11.Төслийн 7.5 дугаар зүйлийн 1 дэх хэсгийн “Хүнд гэмт хэрэг үйлдсэн” гэснийг “Шүүх энэ хуулийн тусгай ангид хорих ял оногдуулахаар заасан гэмт хэрэг үйлдсэн” гэж өөрчлөх саналыг дэмжье гэсэн саналаар санал хураалт явуулъя.

 Зөвшөөрсөн

10
Татгалзсан

2
 Бүгд



12

 83,3 хувийн саналаар санал дэмжигдлээ.

12.Төслийн 18.9 дүгээр зүйлийн 2.1 дэх заалтын “Хүнд гэмт хэргийн улмаас” гэснийг “энэ хуульд таван жилээс дээш хугацаагаар хорих ял шийтгэхээр заасан гэмт хэрэг үйлдэж” гэж өөрчлөх саналыг дэмжье гэсэн саналаар санал хураалт явуулъя.

Зөвшөөрсөн

10
Татгалзсан

2

Бүгд



12

83,3 хувийн саналаар санал дэмжигдлээ.


Дээрх саналтай холбогдуулан Хууль зүйн яамны  Эрх зүйн шинэчлэлийн бодлогын газрын ахлах мэргэжилтэн Г.Оюунболд техникийн хувьд 3 дахь саналтай зөрчилдөж байгаа талаар хэлж, Байнгын хорооны дарга Д.Ганбат уг саналыг хүчингүй болгох санал хураалт явуулав.

Д.Ганбат:  -3 дахь саналыг хүчингүй болгох саналаар санал хураалт явуулъя.

Зөвшөөрсөн

11


Татгалзсан


2


Бүгд



13


84,6 хувийн саналаар санал дэмжигдлээ.


З.Төслийн 9.2 дугаар зүйлийн 1 дэх хэсгийн ердийн гэснийг энэ хуулийн тусгай ангид таван жил хүртэл хугацаагаар хорих ял шийтгэхээр заасан гэж өөрчлөх саналыг дэмжье гэсэн санал хураалт явуулъя.

Зөвшөөрсөн

11


Татгалзсан


2


Бүгд



13


84,6 хувийн саналаар санал дэмжигдлээ.

13.Төслийн 13.4 дүгээр зүйлийн гарчгийг “Хүнийг хууль бусаар хорих, хүчээр алга болгох” гэж өөрчилж, 13.4 дүгээр зүйлийн 1 дэх хэсгийг доор дурдсанаар өөрчлөн найруулах:
             
 “1.Хүнийг хорьсон нь хэрэг шалган шийдвэрлэх ажиллагааны гэмт хэргийн шинжгүй, эсхүл хүнийг хууль бусаар хорьсон, саатуулсан, баривчилсан талаарх мэдээллийг нуусан, мэдээлэл өгөхөөс татгалзаж эрх чөлөөг нь хязгаарласны улмаас хууль ёсны эрх, ашиг сонирхолд нь хохирол учруулсан бол нэг жилээс таван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя.


 Зөвшөөрсөн

10




Татгалзсан


3

Бүгд



13


 76,9 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ц.Оюунгэрэлийн тавьсан асуултад Хууль зүйн яамны Эрх зүйн шинэчлэлийн бодлогын газрын ахлах мэргэжилтэн Г.Оюунболд хариулж, тайлбар хийв.

 
Төслийн 13.4 дүгээр зүйлийн гарчгийг Хүнийг хууль бусаар хорих, хүчээр алга болгох гэж өөрчлөх гэсэн саналыг дэмжье гэсэн санал хураалт явуулъя.



Зөвшөөрсөн

11



Татгалзсан


2



Бүгд



13



84,6 хувийн саналаар санал дэмжигдлээ.

14.Төслийн 9.4 дүгээр зүйлд дараах утгатай тайлбар нэмэх:
Тайлбар: “Гэмт хэрэг үйлдэж олсон хөрөнгө, орлого” гэж Монгол Улсад бол Эрүүгийн хуулийн тусгай ангид заасан, гадаад улсад бол тухайн улсын хуулиар нэг жилээс дээш хорих ялтай гэмт хэрэг үйлдсэнээс шууд болон шууд бусаар олсон эдийн болон эдийн бус хөрөнгө, түүний үнэ, түүнээс олсон ашиг, орлого, гэмт хэрэг үйлдэхэд ашигласан, эсхүл ашиглахаар завдсан техник, хэрэгслийг ойлгоно.” гэсэн саналыг дэмжье гэсэн санал хураалт явуулъя.
Зөвшөөрсөн

11

Татгалзсан

2
 Бүгд



13

84,6 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүү Х.Тэмүүжин “баривчлах” гэснийг “хорих” гэж өөрчлөх санал гаргасныг ажлын хэсэг хүлээн авсан болно.

15. Улсын Их Хурлын гишүүн Х.Тэмүүжингийн гаргасан төслийн 22.5 дугаар зүйлийн 1 дэх хэсгийн “эдийн бус баялаг” гэснийг “эдийн бус баялаг өгсөн” гэж өөрчлөх саналыг дэмжье гэсэн саналаар санал хураалт явуулъя.

Зөвшөөрсөн

11


Татгалзсан


2


Бүгд



13


84,6 хувийн саналаар санал дэмжигдлээ.

Хуралдаан ирвэл зохих 19 гишүүнээс 13 гишүүн ирж, 68,4 хувийн ирцтэйгээр 17 цаг 25 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН 


ХОРООНЫ ДАРГА










Д.ГАНБАТ

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ





Б.БАТГЭРЭЛ
УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 6 ДУГААР САРЫН 18-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Ганбат:  -Хууль зүйн байнгын хорооны ирц өнөөдөр 57,9 хувьтай байна. Ингээд ирц бүрдсэн тул өнөөдрийн хуралдааныг нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

1.Шүүх байгуулах тухай /шинэчилсэн найруулга/ Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах хуулийг хүчингүй болгосон тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төсөл /Монгол Улсын Ерөнхийлөгч 2015 оны 5 дугаар сарын 18-ны өдөр өргөн мэдүүлсэн/ эцсийн хэлэлцүүлэг хийнэ.

2.Эрүүгийн хууль болон холбогдох бусад хуулийн төслүүд, анхны хэлэлцүүлэг үргэлжилнэ.

Хэлэлцэх асуудлаар саналтай гишүүд байна уу?

-Алга байна.

Хэлэлцэх асуудлаа баталъя.

Ингээд нэгдүгээр асуудалдаа оръё.

Нэг. Шүүх байгуулах тухай /шинэчилсэн найруулга/ Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах хуулийг хүчингүй болгосон тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төслийн эцсийн хэлэлцүүлгийг хийе.

Ажлын хэсгийн бүрэлдэхүүнийг танилцуулъя. Ажлын хэсэг байраа эзэлчих.

Шүүхийн ерөнхий зөвлөлийн гишүүн Эрдэнэчулуун, Шүүхийн ерөнхий зөвлөлийн гишүүн Сарантуяа, Шүүхийн ерөнхий зөвлөлийн Гүйцэтгэх нарийн бичгийн дарга Мэндсайхан гэсэн ийм хүмүүс байна.

Ингээд ажлын хэсгийг би ахалж ажилласан. Танилцуулгыг хийе.

Улсын Их Хурлын эрхэм гишүүд ээ, Монгол Улсын Ерөнхийлөгчөөс 2015 оны 5 дугаар сарын 18-ны өдөр Улсын Их Хуралд өргөн мэдүүлсэн Шүүх байгуулах тухай шинэчилсэн найруулга болон холбогдох бусад хуулийн төслүүдийн анхны хэлэлцүүлгийг Улсын Их Хурал 2015 оны 6 дугаар сарын 18-ны өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Ажлын хэсэг хуралдаад Монгол Улсын Шүүхийн тухай хуульд нэмэлт, өөрчлөлт оруулах тухай хуулийн төслийн дагаж мөрдөх хугацааг Шүүх байгуулах тухай хууль хүчин төгөлдөр болох өдөртэй уялдуулах саналыг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3 дахь заалтад заасны дагуу хэлэлцэн дэмжиж өгөхийг хүсье.

Улсын Их Хурлын эрхэм гишүүд ээ, ажлын хэсгээс гаргасан танилцуулга, төслийн эцсийн хувилбар болон зарчмын зөрүүтэй саналуудыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

-Асуулттай гишүүн байна уу?

-Алга байна.

Ингээд зарчмын зөрүүтэй нэг санал байна, ажлын хэсэг дэмжсэн.

Саналын томьёоллыг та бүхэнд танилцуулъя.

Монгол Улсын Шүүхийн тухай хуульд нэмэлт, өөрчлөлт оруулах тухай хуулийн төслийн 5 дугаар зүйлийг “энэ хуулийг Шүүх байгуулах тухай хууль хүчин төгөлдөр болсон өдрөөс эхлэн дагаж мөрдөнө” гэж өөрчлөх. 

Энэ саналтай холбогдуулж асуулттай гишүүн байна уу? 2/3-оор босгоно. 

Энэ саналыг дэмжье гэсэн томьёоллоор санал хураалт явуулъя.

11 гишүүн оролцож, 11 гишүүн дэмжиж 100 хувийн саналаар энэ санал дэмжигдлээ.

-Тэмүүжин гишүүн.

Х.Тэмүүжин:  -1 дүгээр зүйлд байгаа “аймаг, нийслэл дэх” гэсэн үгийг хассан нь дээр юм биш үү? Яагаад гэвэл 2 дугаар зүйл дээрээ бас л адилхан анхан шатны шүүхийн байршил гээд бичсэн байхгүй юу. Тэгээд 1 дүгээр зүйл дээрээ давж заалдах шатны шүүхийн байршил гээд. Энэ хоёр чинь адил байхгүй бол, нэг бол аймаг, нийслэл дэх давж заалдах шатны шүүх, 2 дугаар зүйл дээрээ бас анхан шатныхаа шүүхийн өмнө сум, дүүрэг дэх гэж бичих хэрэгтэй болно шүү дээ. Тийм учраас энэ хоёрын бичвэрийг ижил болгоод аймаг, нийслэл дэх гэдэг үгийг хассан нь дээр үү?

Хоёрт нь, Монгол Улсын шүүхийн тухай хуульд нэмэлт, өөрчлөлт оруулах тухай хуулийн 1 дүгээр зүйлийн 2 дахь хэсэг дээр, 19.2-т давж заалдах шатны шүүх хэрэг хийх, оролцогчийнх нь хүсэлтийг харгалзан тухайн шүүхийн байрших газар шүүх хуралдааныг явуулж болох бөгөөд ийнхүү шүүх хуралдаан явуулах, шүүх хуралдаан явуулах, шүүгч томилолтоор ажиллах нийтлэг журмыг Шүүхийн ерөнхий зөвлөл батална гээд биччихжээ. Шүүх хуралдаан явуулах журмыг та нар батлахгүй л дээ. Шүүх хуралдаан явуулах чинь процессын хуулиараа тодорхойлогдоно. Шүүх хуралдааны бэлтгэл хангах байлгүй дээ? Тэгвэл түүнийгээ шүүх хуралдааны бэлтгэл хангах, шүүгч томилолтоор ажиллах нийтлэг журмыг Шүүхийн ерөнхий зөвлөл батална гэж бичсэн нь дээр байх.

Д.Ганбат:  -Хоёр санал гаргаж байна, би тус тусад нь хураалгая.

-Шүүхийн ерөнхий зөвлөлөөс тайлбар байна уу, байхгүй юу?

1 дүгээр санал. 1 дүгээр зүйлийн Шүүх байгуулах тухай хуулийн /шинэчилсэн найруулга/ 1 дүгээр зүйлийн “аймаг, нийслэл дэх” гэснийг хасъя, шууд давж заалдах гэх юм байна. Энэ гурван үгийг хасъя гэдгээр санал хураалтыг явуулъя.

12 гишүүнээс 10 гишүүн дэмжиж, 83,3 хувийн саналаар энэ санал дэмжигдлээ.

2. Монгол Улсын Шүүхийн тухай хуульд нэмэлт, өөрчлөлт оруулах тухай хуулийн 19.2 дахь хэсгийн “явуулах” гэснийг “хуралдааны бэлтгэл хангах” гэсэн үгээр сольё гэсэн саналын томьёоллыг дэмжье гэдгээр хураалгая.

Нийт 12 гишүүний 10 нь дэмжиж, 83,3 хувийн саналаар энэ санал дэмжигдлээ. 

3.Шүүх байгуулах тухай хуулийн төслийг нэгдсэн хуралдаанд танилцуулж батлуулахыг дэмжье гэсэн саналаар санал хураалт явуулъя.

12 гишүүнээс 10 нь 83,3 хувийн саналаар дэмжиж, энэ саналыг дэмжсэн байна.

 4.Монгол Улсын Шүүхийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд танилцуулж батлуулахыг дэмжье гэсэн томьёоллоор санал хураалт явуулъя.

12 гишүүнээс 10 гишүүн дэмжсэнээр 83,3 хувийн саналаар дэмжигдлээ.

5.Шүүх байгуулах тухай хуулийг хүчингүй болсонд тооцох тухай хуулийн төслийг нэгдсэн хуралдаанд танилцуулж батлуулахыг дэмжье гэсэн санал хураалт явуулж байна.

12 гишүүнээс 10 нь дэмжиж 83,3 хувийн саналаар энэ санал дэмжигдлээ.

6.Шүүгчийн орон тоо батлах тухай Монгол Улсын Их Хурлын тогтоолын төслийг нэгдсэн хуралдаанд танилцуулж батлуулахыг дэмжье гэсэн томьёоллоор санал хураалт явуулъя.

12 гишүүнээс 8 гишүүн нь 66,7 хувийн саналаар дэмжигдэж энэ санал дэмжигдлээ.

Чуулганы нэгдсэн хуралдаанд Байнгын хорооны танилцуулгыг би танилцуулъя.

Ингээд ажлын хэсэгт баярлалаа.

Хоёр дахь асуудалдаа оръё.

Хоёр. Эрүүгийн хууль болон холбогдох бусад хуулийн төслүүдийн анхны хэлэлцүүлгийг үргэлжлүүлье.

Эрүүгийн хуулийн ажлын хэсгийнхэн байраа эзэлчих.

Хэлэлцэж буй асуудалтай холбогдуулж асуулт асуух гишүүд байна уу?

-Алга байна.

1.Төслийн 5.3 дугаар зүйлийн 1 дэх хэсгийг доор дурдсанаар өөрчлөн найруулах:

“1.Гэмт хэрэг үйлдсэн хүнд энэ хуулийн тусгай ангид заасан нэгжтэй тэнцүү хэмжээгээр мөнгөн шийтгэл оногдуулахыг торгох ял гэнэ.

2.Торгох ялын нэг нэгж нь хоёр мянган төгрөгтэй тэнцүү байна.”

Энэ саналыг дэмжье гэсэн санал хураалт явуулъя.

12-оос 10 гишүүн дэмжээд 83,3 хувийн саналаар энэ санал дэмжигдлээ.

Одоо түрүүн орж ирсэн “тооцооны нэгж” гэснийг “төгрөгөөр”, альтернатив нь болохоор өдрийн орлогоор гэж байсныг хүчингүй болгоё гэснээр түрүүн нь санал хураагдсан байсан. Тэрийг дэмжье гэснээр санал хураая.

Түрүүний саналыг хүчингүй болгох санал хураалт явуулж байна.

12-оос 10 гишүүн дэмжээд, энэ санал 83,3 хувийн саналаар дэмжигдлээ.

2.Төслийн 6.7 дугаар зүйлийг доор дурдсанаар өөрчлөн найруулах:
“6.7 дугаар зүйл.Гэм буруугаа хүлээн зөвшөөрсөн хүнд  


ял хөнгөрүүлж оногдуулах, ялаас чөлөөлөх, албадлагын 

арга хэмжээ хэрэглэх
1.Гэмт хэрэг үйлдсэн нь нотлогдсон, гэм буруугаа хүлээн зөвшөөрсөн хүний гэмт хэрэг үйлдсэн нөхцөл байдал, учруулсан хохирол, хор уршгийн шинж чанар, хувийн байдлыг харгалзан шүүх дараах байдлаар ялыг хөнгөрүүлж, ялаас чөлөөлж, албадлагын арга хэмжээ хэрэглэж болно:
1.1.энэ хуулийн тусгай ангид хорих ялын дээд хэмжээг гурван жил хүртэл, эсхүл түүнээс бага хугацаагаар тогтоосон гэмт хэрэг үйлдсэн хүн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол ялаас чөлөөлөх, эсхүл гурван жил хүртэл хугацаагаар тэнсэж үүрэг хүлээлгэх, эрх хязгаарлах албадлагын арга хэмжээ хэрэглэх;
1.2.энэ хуулийн тусгай ангид хорих ялын дээд хэмжээг таван жил хүртэл хугацаагаар тогтоосон гэмт хэрэг үйлдсэн хүн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол таван жил хүртэл хугацаагаар тэнсэж үүрэг хүлээлгэх, эрх хязгаарлах албадлагын арга хэмжээ хэрэглэх;
1.3.энэ хуулийн тусгай ангид хорих ялын дээд хэмжээг найман жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний хоёрны нэгээс хэтрүүлэхгүйгээр, ялын доод хэмжээний хоёрны нэгээс багагүй ял оногдуулах;
1.4.энэ хуулийн тусгай ангид хорих ялын дээд хэмжээг арван хоёр жил, эсхүл арван таван жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний гуравны хоёроос хэтрүүлэхгүйгээр, ялын доод хэмжээний гуравны хоёроос багагүй ял оногдуулах;
1.5.энэ хуулийн тусгай ангид хорих ялын дээд хэмжээг хорин жил хүртэл хугацаагаар тогтоосон гэмт хэрэг үйлдсэн хүн тухайн гэмт хэргийн улмаас учруулсан хохирлоо нөхөн төлж хохирогчтой эвлэрсэн бол тухайн зүйл, хэсэгт заасан ялын дээд хэмжээний дөрөвний гурваас хэтрүүлэхгүйгээр, ялын доод хэмжээний дөрөвний гурваас багагүй ял оногдуулах.
2.Энэ хуулийн 3.9 дүгээр зүйлийн 6 дахь хэсэгт заасан үндэслэлээр зохион байгуулалттай гэмт бүлгийн гишүүний ялыг хөнгөрүүлэх, чөлөөлөхөд энэ зүйлийн 1 дэх хэсэгт заасан журмыг баримтална.
3.Энэ хуулийн тусгай ангид бүх насаар хорих ял оногдуулахаар заасан гэмт хэрэг үйлдсэн хүн өөрийн гэмт хэрэг үйлдсэн гэм буруутай болохыг хүлээн зөвшөөрсөн бол түүнд хугацаатай хорих ял оногдуулах эсэхийг шүүх шийдвэрлэнэ.

4.Ял оногдуулахыг үүрэг хүлээлгэж, эрх хязгаарласан хугацаанд шүүхээс даалгасан үүргийг биелүүлээгүй хүнд ял оногдуулахад энэ бүлэгт заасан журмыг хэрэглэхгүй.

5.Энэ хуулийн Тусгай ангийн 10.1 дүгээр зүйлийн 2.8-д заасан аргаар гэмт хэрэг үйлдсэн, 10.4 /Хүнийг амиа хорлох нөхцөл байдалд хүргэх/, 11.7 /Гэр бүлийн хүчирхийлэл үйлдэх/, 12.1 /Хүчиндэх/, 12.3 /Бэлгийн мөлжлөг/, 13.1 /Хүн худалдаалах/, 16.1 /Хүүхдийг гэмт хэрэг үйлдэхэд татан оруулах/, 16.2 /Хүүхдийг согтуурах, мансуурах, донтох байдалд татан оруулах/, 16.4 /Хүүхдээр гуйлга гуйлгах/, 16.7 /Хүүхдийг шийтгэх/, 16.8 /Хүүхдэд садар самууныг сурталчлах, уруу татах/, 16.9 /Хүүхэд ашиглаж садар самууныг сурталчлах/, 21.13 /Эрүү шүүлт тулгах/-т заасан гэмт хэрэг үйлдсэн этгээдийг хохирогчтой эвлэрсэн үндэслэлээр тэнсэж, эсхүл ялаас чөлөөлж болохгүй.”
Энэ саналыг дэмжье гэснээр санал хураалт явуулъя.
13-аас 12 гишүүн дэмжиж 92,3 хувийн саналаар энэ санал дэмжигдлээ.
3.Төслийн 9.2 дугаар зүйлийн 1 дэх хэсгийн “Ердийн” гэснийг “Энэ хуулийн тусгай ангид найман жил хүртэл хугацаагаар хорих ял шийтгэхээр заасан” гэж өөрчлөх.
3 дахь саналыг дэмжье гэдгээр санал хураалт явуулъя.
Нийт 13 гишүүнээс 12 нь дэмжиж, 92,3 хувийн саналаар энэ санал дэмжигдлээ.

4.Төслийн 21.7 дугаар зүйлийн 2 дахь хэсгийн “нэг сараас нэг жил хүртэл хугацаагаар хорих ял” гэснийг “хоёр сараас хоёр жил хүртэл хугацаагаар” гэж өөрчлөх.

Дэмжье гэснээр санал  хураалт явуулъя.

13-аас 12  гишүүн 92,3 саналаар дэмжлээ.


5.Төслийн доор дурдсан агуулгатай 2.7 дугаар зүйлийн 2 дахь хэсгийг доор дурдсанаар өөрчлөн найруулах:

“2.Энэ хуульд таван жил хүртэл хорих ял оногдуулахаар заасан гэмт хэрэгт бэлтгэсэн үйлдэлд ял оногдуулахгүй.”

Дэмжье гэснээр санал хураалт явуулъя.

13-аас 10 гишүүн дэмжиж 76,9 хувийн саналаар энэ санал дэмжигдлээ.
     6.Төслийн 6.5 дугаар зүйлийн 1.1 дэх заалт, 7.1 дүгээр зүйлийн 5 дахь хэсэг, 9.2 дугаар зүйлийн 1 дэх хэсгийн “ердийн” гэснийг тус тус хасах.
       Дэмжье гэснээр санал хураалт явуулъя.
       13-аас 11 гишүүн дэмжиж 84,6 хувийн саналаар энэ санал дэмжигдлээ.

    7.Төслийн 7.6 дугаар зүйлийн 1дэх хэсгийн “Шүүх ердийн гэмт хэрэг үйлдсэн” гэснийг “Энэ хуулийн тусгай ангид найман жил хүртэл хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх.
       Дэмжье гэснээр санал хураалт явуулъя.
       13-аас 11 гишүүн дэмжиж 84,6 хувийн саналаар энэ санал дэмжигдлээ.



     8.Төслийн 6.12 дугаар зүйлийн 3 дахь хэсгийн “Хүнд гэмт хэрэг үйлдсэн” гэснийг “Энэ хуулийн тусгай ангид таван жил хүртэл хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх.

Дэмжье гэснээр санал хураалт явуулъя.
       13-аас 11 гишүүн дэмжиж 84,6 хувийн саналаар энэ санал дэмжигдлээ.


9.Төслийн 7.1 дүгээр зүйлийн 4 дэх хэсгийн ”Хүнд гэмт хэрэг үйлдсэн” гэснийг “Энэ хуульд найман жилээс дээш хугацаагаар хорих ял оногдуулахаар заасан гэмт хэрэг үйлдсэн” гэж өөрчлөх.
      Дэмжье гэснээр санал хураалт явуулъя.
      13-аас 11 гишүүн дэмжиж 84,6 хувийн саналаар энэ санал дэмжигдлээ.


10.Төслийн 7.5 дугаар зүйлийн 1 дэх хэсгийн “Хүнд гэмт хэрэг үйлдсэн” гэснийг “Шүүх энэ хуулийн тусгай ангид хорих ял оногдуулахаар заасан гэмт хэрэг үйлдсэн” гэж өөрчлөх.

Дэмжье гэснээр санал хураалт явуулъя.
       12-оос 11 гишүүн 91,7 хувийн саналаар энэ санал дэмжигдлээ.


11.Төслийн 18.9 дүгээр зүйлийн 2.1 дэх заалтыг хасах.

Дэмжье гэснээр санал хураалт явуулъя.
      12-оос 10 гишүүн дэмжиж 83,3 хувийн саналаар энэ санал дэмжигдлээ.

-3 дугаар микрофон.

Г.Оюунболд: -Саяын зүйл дээр техникийн алдаа гарсан байж болзошгүй юм байна. Өөрөөр хэлбэл, энэ хуулийн 6.7 буюу 2 дахь саналыг уншиж байхдаа таван жил хүртэлх хэргийг тэнсэнэ гэдэг агуулгаар 2 дахь заалт нь орсон байгаа юм. 6.7-ийн 1.2. Гэтэл 3 дахь санал дээр найман жил хүртэл хугацаагаар заасан хэргийг тэнсэнэ гэхээр хоорондоо зөрчилдөөд байна. Тэгээд 3 дахь саналыг наймыг таван жил болгоод өөрчлүүлэх саналтай байна. Энэ техникийн хувьд зөрчилдөөд байна. 3 дахь саналын найман жил гэснийг таван жил болгож өөрчилж өгөөч гэсэн санал байна. Тэгэхгүй бол 6.7-г өөрчилж байгаа саналтайгаа зөрөлдөөд байна.

Д.Дорлигжав:  -Төслийн 9.2.

Д.Ганбат:  -Тэгвэл ингэе, 3 дахь саналыг хүчингүй болгоё гэснээр санал хураалт явуулъя.

13-аас 11 гишүүн дэмжээд,  84,6 хувийн саналаар 3 дугаар саналыг хүчингүй болгохыг дэмжсэн байна.



Би 3 дугаар саналын өөрчлөлтийг яг текстээр нь уншиж танилцуулъя.


Төслийн 9.2 дугаар зүйлийн 1 дэх хэсгийн ердийн гэснийг энэ хуулийн тусгай ангид таван жил хүртэл хугацаагаар хорих ял шийтгэхээр заасан гэж өөрчлөх.

-Ойлгомжтой байх гэж бодож байна. 

Дэмжье гэснээр санал хураалт явуулъя.

Ингээд 13 гишүүнээс 11 нь 84,6 хувийн саналаар энэ саналыг дэмжсэн байна.



13.Төслийн 13.4 дүгээр зүйлийн 1 дэх хэсгийг доор дурдсанаар өөрчлөн найруулах: 
         “1.Хүнийг хорьсон нь хэрэг шалган шийдвэрлэх ажиллагааны гэмт хэргийн шинжгүй, эсхүл хүнийг хууль бусаар хорьсон, саатуулсан, баривчилсан талаарх мэдээллийг нуусан, мэдээлэл өгөхөөс татгалзаж эрх чөлөөг нь хязгаарласны улмаас хууль ёсны эрх, ашиг сонирхолд нь хохирол учруулсан бол нэг жилээс таван жил хүртэл хугацаагаар хорих ял шийтгэнэ.” 


-Оюунгэрэл гишүүн найруулга дээр нь асууя.




Ц.Оюунгэрэл: -Мэдээлэл өгөхөөс татгалзаж эрх чөлөөг нь хязгаарласны улмаас гэдэг хэсгээс хойш ойлгогдоход төвөгтэй болоод байх юм. Үүнийг тайлбарлаад өгөөч.


Д.Ганбат:  -3 дугаар микрофон.


Г.Оюунболд:  -Хууль зүйн яамны ахлах мэргэжилтэн Оюунболд хариулъя. Бид 2014 оны 11 дүгээр сард Хүнийг хүчээр алга болгох гэдэг конвенцид нэгдэж орсон байгаа. Тэгэхээр хүнийг хууль бусаар хорих хэрэг дээр үүнийг нэмж оруулж ирж байгаа юм. Энэ яах аргагүй, найруулга нь Оюунгэрэл гишүүний хэлдгээр жаахан алдаатай болчихсон байна. Эрх чөлөөг нь хязгаарласны улмаас ашиг сонирхолд нь хохирол учирсан бол гэж төгсгөвөл ойлгомжтой болж байна. Эсвэл эрх чөлөөг нь хязгаарлаж ашиг сонирхолд нь хохирол учруулсан бол гэж, ийм хоёр томьёоллын аль нэгээр хураавал болохоор байна. “Учруулсан бол” гэдгийг “хохирол учирсан бол” гэдэг шинж шаардаад тавьчихвал ойлгомжтой болохоор байна. Тэгэхээр “учруулсан” гэдэг үгийг “учирсан бол” гээд сольчихож болохоор байна. Бид нар нэгдэж орсон конвенцийн тэр томьёоллоор аваад тавьчихсан юм.


Д.Ганбат:  -Ингэх юм байна, бүгд чагнаж байгаарай. Хүнийг хорьсон нь хэрэг шалган шийдвэрлэх ажиллагааны гэмт хэргийн шинжгүй, эсвэл хүнийг хууль бусаар хорьсон, саатуулсан, баривчилсан талаарх мэдээллийг нуусан, мэдээлэл өгөхөөс татгалзаж эрх чөлөөг нь хязгаарласны улмаас хууль ёсны эрх, ашиг сонирхолд нь хохирол учирсан бол нэг жилээс таван жил хүртэл хугацаагаар хорих ял шийтгэнэ гэсэн ийм томьёоллыг дэмжье гэсэн санал хураалт явуулъя.


13-аас 10 гишүүн дэмжиж 76,9 хувийн саналаар энэ санал дэмжигдлээ.


Гарчгийг солино. Төслийн 13.4 дүгээр зүйлийн гарчгийг Хүнийг хууль бусаар хорих, хүчээр алга болгох гэж өөрчлөх.


Энэ саналыг дэмжье гэдгээр санал хураалт явуулъя.



Х.Тэмүүжин: -13-ыг хасаад 14 дүгээр санал дээр найруулаад хураалгачихвал болох байсан юм биш үү? Гарчгийг солиод.


Д.Ганбат:  -Чуулган дээр тэгээд явчихъя.


13-аас 11 гишүүн 84,6 хувийн саналаар дэмжлээ. 


Ингээд сүүлийн санал.
      14.Төслийн 9.4 дүгээр зүйлд дараах утгатай тайлбар нэмэх: 

“Тайлбар:

- “Гэмт хэрэг үйлдэж олсон хөрөнгө, орлого” гэж Монгол Улсад бол Эрүүгийн хуулийн тусгай ангид заасан, гадаад улсад бол тухайн улсын хуулиар нэг жилээс дээш баривчлах ялтай гэмт хэрэг үйлдсэнээс шууд болон шууд бусаар олсон эдийн болон эдийн бус хөрөнгө, түүний үнэ, түүнээс олсон ашиг, орлого, гэмт хэрэг үйлдэхэд ашигласан, эсхүл ашиглахаар завдсан техник, хэрэгслийг ойлгоно.”

Х.Тэмүүжин:  -Нэг жилээс дээш баривчлах ялтай гэж, “баривчлах” гэж бичих юм уу?
Д.Ганбат: -Дахиад, “баривчлах” гэдгийг “хорих” болгоё.
-4 дүгээр микрофон, саяын баривчлах, хорих гэдгийн аль нь нийцэх вэ?
Б.Төмөрбат: -Хорих ял оногдуулахаар заасан гэдгээр.
Д.Ганбат:  -Би хорих гэдгээр солиод дахиад саналын томьёоллыг уншъя.
Төслийн 9.4 дүгээр зүйлд дараах утгатай тайлбар нэмэх:
Тайлбар: “Гэмт хэрэг үйлдэж олсон хөрөнгө, орлого” гэж Монгол Улсад бол Эрүүгийн хуулийн тусгай ангид заасан, гадаад улсад бол тухайн улсын хуулиар нэг жилээс дээш хорих ялтай гэмт хэрэг үйлдсэнээс шууд болон шууд бусаар олсон эдийн болон эдийн бус хөрөнгө, түүний үнэ, түүнээс олсон ашиг, орлого, гэмт хэрэг үйлдэхэд ашигласан, эсхүл ашиглахаар завдсан техник, хэрэгслийг ойлгоно.”
Дэмжье гэдгээр санал хураалт явуулъя.
13-аас 11 гишүүн 84,6 хувийн саналаар дэмжиж, энэ санал дэмжигдлээ.
-Тэмүүжин гишүүн.
Х.Тэмүүжин:  -22.5 дээр байгаа, хээл хахууль өгөх гээд тэр дотор эдийн болон эдийн бус баялаг, тэдгээрийг өмчлөх эрхэд шилжүүлсэн гээд биччихсэн байгаа юм. Тэрний завсар эдийн болон эдийн бус баялаг өгсөн, тэдгээрийн өмчлөх эрхийг шилжүүлсэн гэж, “өгсөн” гэдэг үгийг бичихгүй бол хахууль авах дээр “авсан” гэж байгаа байхгүй юу. Тэгэхээр авах, өгөх хоёрын маань текстийн дунд нэг нь авсан гэж биччихээд, нэг нь өгсөн гэж бичихгүйгээр текст явчихаж. Тэгэхээр 22.5-ын эдийн бус баялаг гэсний дараа “өгсөн,”. Хахууль өгөх хэргийн 22.5.
Ц.Оюунгэрэл:  -Өгснийг нь буруутгахгүйгээр авсныг нь буруутгаад явчихъя гээд байсан шүү дээ.
Х.Тэмүүжин:  -Тайлбаруудаар өршөөгдөөд явчихна.
Д.Ганбат:  -Тэмүүжин гишүүн ээ, дахиад наадахаа танилцуулаадах.
Х.Тэмүүжин:  -Өгсөн гэж байх ёстой, бид нар өгсөн гэдгийн нь хуульчилчхаад, тайлбараар яасан бэ гэхээр хүнийг хясан боогдуулаад өөрийнхөө гүйцэтгэх ёстой үүргийг гүйцэтгэхгүйгээр бусдаас хээл хахууль авбал тэр шууд хариуцлагаас чөлөөлөгдөнө. Өгсөн хүн бол гэмт хэрэг биш гэж үзнэ. Нөгөө, албан тушаалтны хийх ёсгүй зүйлийг нөгөө талаас нь хатгаад, чи тэгчих л дээ гээд санаачлаад, санаачилгыг нь өгч байгаа хүндээ байгаа байхгүй юу. Тэгээд хээл хахууль өгчхөөд тэр хэргээ өөрөө илчлэх юм бол хариуцлагаас чөлөөлөгдөхгүй, харин хөнгөлөгдөнө, ялгаатай. Ойлгосон уу? 
Д.Ганбат:  -Тодорхой болж байна. Та дахиад наадахаа томьёолчих. Тэгээд санал хураалт явуулъя.
Х.Тэмүүжин: -Томьёолол бол амархан, ганцхан “өгсөн” гэдэг үг л бичнэ. Эдийн бус баялаг, тэдгээрийг өмчлөх эрхийг шилжүүлсэн гээд биччихсэн байхгүй юу. Тэгээд эдийн бус байдлыг шилжүүлэх биш, эдийн бус баялгийг өгсөн, тэр эдийн бус баялгийн өмчлөх эрхийг шилжүүлсэн гэж хоёр тусдаа үйлдэл байхгүй юу. Тэгээд өгсөн гэдэг үг нь хаягдчихсан байна гэж.
Д.Ганбат:  -Төдийн төд гээд та унш даа.
Х.Тэмүүжин: -22.5 дугаар зүйл, 22.5.1.Эдийн бус баялаг өгсөн. Өгсөн гэдэг үг л бичих юм.
Д.Ганбат:  -”өгсөн” гэдгийг нэмээд үүнийг дэмжье гэсэн санал хураалт явуулъя.
13-аас 11 гишүүн дэмжиж, 84,6 хувийн саналаар энэ санал дэмжигдлээ.
Өөр ямар нэгэн асуудал, санаа оноо байна уу?
Г.Оюунболд:  -Сая өгсөн санал дээр эдийн бус баялаг өгсөн гээд Тэмүүжин гишүүний гаргасан санал дээр энэ заалтаар салгаад уншчих боломжтой байна. Саналыг ажлын хэсгээс бүрэн боломжтой гэж үзэж байна.
Сая санал хураалт дээр нэг зүйл орхичихсон байгаа. 18.9 дүгээр зүйл буюу 12 дугаар санал хураагдаагүй орхигдсон байна. Үүнийг хурааж, хэлэлцэж өгөөч ээ гэж хүсэж байна. Өөрөөр хэлбэл, 12 дугаар санал уншигдсангүй. Энэ бол мөнгө угаах хэрэгтэй холбоотой. Хүнд гэмт хэрэг гээд биччихсэн байсан. Бид гэмт хэргийн ангиллаа байхгүй болгочихсон учраас хорих ялаар нь бичих ёстой болчхоод байна.
Д.Ганбат: -Ажлын хэсгийн 2 дугаар микрофон.
Д.Дорлигжав:  -Саяын санал хураадаг дээр ийм юм байна, эдийн бус баялаг өгнө гэж. Зүгээр, эд зүйл өгсөн гэж томьёолбол яасан юм бэ? Эдийн баялаг өгөх биш, эд зүйл өгсөн, тэгээд баялаг эзэмших эрхийг шилжүүлсэн гэж.
Г.Оюунболд: -Эдийн гэдгийг эд зүйл өгсөн гээд биччихвэл яах вэ?
Д.Дорлигжав: -Сая санал хураадаг дээр юм, найруулгын санал юм байгаад байна. Өгсөн гэдэг үг хэрэгтэй байна, гэхдээ эдийн бус баялаг гэдгээ эд зүйл өгсөн, цааш нь яваад тэдгээрийн өмчлөх эрхийг шилжүүлсэн.
Д.Ганбат:  -Өгсөн гэдгийг авчихсан. Сая яриад байгаа найруулгын саналыг хоёр зүйл дээр авъя. Тэрийг дэмжье гэдгээр санал хураая.
Тэр найруулгын саналыг дэмжье гэдгээр санал хураалт явуулъя.
13-аас 11 гишүүн 84,6 хувийн саналаар дэмжлээ.
-Орхигдсон нэг санал байгаа.
Д.Дорлигжав: -Оюунбаатар гишүүн алга байна. Оюунбаатар гишүүн ажлын хэсэг дээр ярилгүй өчигдөр орж ирээд гэнэт нэг санал хураалгаад дэмжүүлчихсэн шүү дээ. Шүүхийн шийдвэрийг гүйцэтгэх ажиллагаанд саад учруулах гэдэг дээр албан тушаалтан санаатай биелүүлээгүй бол гээд үүнийг шинээр гэмт хэрэг гээд тооцоод оруулчихсан. Тэгэхээр одоо нэг хүн ажлаас халагдлаа, шүүхэд өргөдлөө өглөө, шүүх энэ хүнийг ажилд авах ёстой гээд шийдвэр гаргаад. Гэтэл сарын дараа ч юм уу, хоёр, гурван сарын дараа ч юм уу, тодорхой хугацааны дараа тэнд төсөв, мөнгөгүй ч болсон байдаг юм уу, оронд нь хүн авчихсан ч байдаг юм уу, эсвэл өөрөө тодорхой шалтгаанаар хүндэтгэн үзэх шалтгаан байсан бол энэ бол барагтай л хэрэг болчих гээд байна. Уг нь энэ бол захиргааны зөрчил, Зөрчлийн хууль руу ихэнх нь явах ёстой ийм юм байгаа юм. Тэгээд сайн ярилгүй өчигдөр санал хураачихсан. Үүнийг өөрийг нь байхгүй байхад ярьж болдог юм болов уу, яадаг юм бол?
Д.Ганбат: -Хууль тогтоогчид шийдчихсэн шүү дээ.
Х.Тэмүүжин: -Нэг нь санал гаргаад тэр саналыг хүчингүй болгоё гээд хураачихъя.
Д.Ганбат:  -Тэр гишүүн нь өөрөө алга байна, болохгүй л дээ.
З.Энхболд:  -2/3-оор шийдүүлчих.
Д.Ганбат:  -Хоёрдугаар хэлэлцүүлэг дээр ярья.
Х.Тэмүүжин: -Маргааш чуулган дээр наад саналаа хэлээд, хоёрдугаар хэлэлцүүлэг дээр шийд гээд Их Хурлын даргаас шийд өгчихье.
Д.Ганбат:  -Тэгэхээр л одоо албан тушаалтныг өмөөрлөө гээд гадуур баахан юм явах байх даа.
Д.Дорлигжав: -Энэ амьдрал дээр хэрэгжихгүй.
Д.Ганбат:  -Хууль зүйн сайд ингэж ярьж болохгүй ээ, амьдрал дээр хууль хэрэгжихгүй гэж та ярьж болохгүй байх аа. Засгийн газар хууль хэрэгжүүлж байх ёстой.
12.Төслийн 18.9 дүгээр зүйлийн 2.1 дэх заалтын “Хүнд гэмт хэргийн улмаас” гэснийг “энэ хуульд таван жилээс дээш хугацаагаар хорих ял шийтгэхээр заасан гэмт хэрэг үйлдэж” гэж өөрчлөх.

Энэ саналыг дэмжье гэснээр санал хураалт явуулъя.
       13-аас 11 гишүүн дэмжиж 84,6 хувийн саналаар энэ санал дэмжигдлээ.

Ингээд өнөөдрийн Хууль зүйн байнгын хорооны хурал хэлэлцэх асуудлаа дууссан тул хаасныг мэдэгдье. Гишүүдэд баярлалаа.
Бичлэг буулгасан:
ПРОТОКОЛЫН АЛБАНЫ ШИНЖЭЭЧ

